
					Halaman ini belum diuji baca
Sarato tibo inyo di rumah, dijagokan si Galang Banyak, “Oi
Upiak jagolah jago, tumah umbuik lah dapek.”
Alah jago si Galang Banyak, tahu inyo duduak sakali, dipandangpandangi bana, lah tampak umbuik tibarau, marantak babaliak tidua,
bakato si Galang Banyak,
“Bodoh bana moh Bapak, binguang bana moh kironyo, ka
Kampuang Tibarau denai suruah cari, umbuik tibarau nan diambiak,”
Manangih marantak-rantak, kandak indak buliah juo, ka mati malah
badan nangko.
“Kayu kalek tumbuah di gantiang
Baurek batuneh tidak;
Ubek jauah panyakik hampiang
Batawa salilia tidak.
Maliek nan bak kian, bakato bapak si Galang, “Oi Upiak joden
di upiak, katokan bana di anak, kabakan bana jaleh-jaleh, apo tu nan
ka denai ambiak, apo tu nan ka denai cari, jauah buliah denai japuik,
hampia buliah denai jalang, tagantuang buliah denai kaik, asa sakik
lai ka sanang.”
Manjawab si Galang Banyak, “Kok lai sayang di badan denai,
kok lai sakik nan maubek, carikanlah denai umbuik mudo, nan samo
gadang jo denai, nan samo tinggi jo ambo, ka ranah ka Kampuang
Tibarau.
Sabuah lai pitaruah denai, lorong kapado umbuik nantun,
tumbuahnyo sabatang sajo, indak buliah dibali, indak dapek ditukari.”
Sarato mandanga kato nan bak kian, bajalan bapak si Galang,
bajalan turun sakali, ka ranah ka Kampuang Tibarau. Lah tibo inyo di
sanan, duduak bamanuang sabanta, tagak bapikia sakutiko, diisok
rokok nan sabatang, dikunyah siriah sakapua, sadang dapek agakagak, bakato surang bapak si Galang, umbuik apo nan ka denai tariak,
kok diambiak umbuik pisang, umbuik pisang panuah di rumah, indak
samo gadang jo inyo, tamanuang pulo nan jadi.
74










[image: ]

[image: ]

Diperoleh dari "https://id.wikisource.org/w/index.php?title=Halaman:Si_Umbuik_Mudo.pdf/85&oldid=104158"


					Kategori: 	Belum diuji baca




				

			
			
		

		
			

		 Halaman ini terakhir diubah pada 1 Desember 2022, pukul 06.39.
	Teks tersedia di bawah Lisensi Atribusi-BerbagiSerupa Creative Commons;
ketentuan tambahan mungkin berlaku.
Lihat Ketentuan Penggunaan untuk rincian lebih lanjut.



		Kebijakan privasi
	Tentang Wikisumber
	Penyangkalan
	Kode Etik
	Pengembang
	Statistik
	Pernyataan kuki
	Tampilan seluler



		[image: Wikimedia Foundation]
	[image: Powered by MediaWiki]





		

	
 

 

		
		

Gulingkan lebar konten terbatas







